
Este Nadal queremos compartir convosco un CATÁLOGO DE AGASALLOS moi especial. 

Unha proposta que nace da reflexión e da análise conxunta das aulas de educación infantil e primaria do CEIP López Ferreiro sobre os catálogos comerciais.

Agardamos que desfrutedes léndoo tanto coma nós elaborándoo.

Non dubidedes en compartilo!

XOGUETES

Os catálogos de xoguetes son un reflexo da sociedade na que vivimos. 

Unha sociedade definida polo consumo, o sexismo, a violencia no 

xogo e a invisibilización da diversidade en calquera das súas variantes.  

Os catálogos de xoguetes, especialmente nas datas de Nadal, reforzan 

a discriminación, priorizando sempre a opinión social ante o desexo 

natural de xogar dunha determinada maneira. 

Algunhas empresas comezan a adaptar os seus catálogos amosando maioritariamente 

imaxes do xoguete. Noutras empresas, cólase de cando en vez un neno cociñando ou 

unha nena construíndo, pero as melloras céntranse case exclusivamente nos 

estereotipos de xénero. A visibilización racial pasa máis desapercibida, mentres que a 

diversidade funcional segue a ser o gran tabú. 

O ser humano aprende xogando,  

incluso na idade adulta.

XOGANDO CONTRA AS 

DESIGUALDADES, AS VIOLENCIAS          

E O CONSUMISMO

